ЯНГИ ЙИЛНИ КУТАМИЗ
«ЯНГИ ЙИЛНИ КУТАМИЗ» НОМЛИ БАЙРАМ ЭРТАЛИГИ

«ЯНГИ ЙИЛНИ КУТАМИЗ» НОМЛИ БАЙРАМ ЭРТАЛИГИ

Мусиқа хонаси қиш либосида байрамона безатилган. Енгил мусиқа садолари остида болалар кириб арча атрофида давра қурадилар.
Бошловчи: 

 Янги йилда олам узра қордай ёғсин тилаклар

Зафарлардан, бахтдан сўзлаб тоғдай ўссин юраклар. 

Олам гўзал, хаёт ширин, кўнгиллар шод бўлган чоғ 

Қорнинг ажиб эртакларин тинглаб дилда унсин боғ.
Тинглангиз ахли ёронлар дил тилак сизлар учун, юракда қутлуг калом сиз азиз инсонлар учун,  ўзбекнинг саломи ила, байрам кечасини очилишини сабрсизлик билан кутиб турган, сиз азиз инсонлар учун, «Янги йилни кутамиз» деб номланган бадиий кечамизни очик деб эълон қиламиз. Яқинлашиб келаётган 201/ янги йилингиз муборак бўлсин!
201/йил қувончларга тўлди дил
Кўпларга бўлди далда, юртда янграйди ялла!

Бола: 


Ўрмондан келган меҳмон салом сенга арчажон 

Йил буйи кутдик сени биз яна кувнок шодон.
Бола: 


Ахил бўлиб, шод бўлиб хур ёшликдан ўргилиб 

Минг очилиб, минг кулиб янги йилни кутамиз!
Бола: 


Дилимизда орзу мўл, юзимизда кулгу мўл 

Қайғуни унутамиз янги йилни кутамиз!
Ашула  «Арча» қушиғи М.Икромова мус.

Бошловчи:

Соат милларида охирги дақиқалар

Эски йилни кузатиб қоламиз бугун бизлар 

Сени асло унутмагай дил, хайр энди, хайр йилбобо 

Кириб келар бугун янги йил, 


Карнавалга Дўстлар мархабо!
(Мусиқа остида даврага бўри ва тулки кириб келадилар.)
Бури: 
Тулкижон юр янги йилга байрам дастурхонини тузаймиз. Шу ердан Қорбобо ва Қоркиз ўтаркан. Кутволиб совға оламиз!
(Бўри қўшиқ куйлайди).
 Ёмонликдан йироқман, ҳамма билан иноқман

Қорбобо ва Қоркизнинг совғасига муштоқман.

Тулки:
Вой, вой нима деяпсан? Сен совғани кутяпсан? 

Яхшиси қоп олақол, мен билан ов қилақол!

Қуён, кирпи овлаймиз, вақтимизни чорлаймиз 

Янги йилни биргаликда мазза қилиб қутлаймиз.
(Мусиқа  остида олмахон кириб келади)
Олмахон: 


Айёр тулки ундай дема бу бўрини йўлдан урма,

Қуён, кирпини овламанг, юрак бағрини доғламанг! 

Ахир бу йил ажойиб йил яхшиликка тўлсин кўнгил

Сиздан қолсин яхши бир ном, мана ёнғоқ бўлинг меҳмон!
(Олмахон уларга саватчада ёнғоқ беради. Улар қувнок куй охапгида болалар олдига ошиқадилар).

Қарға: 


Қор, қор, қор хали бир оз вақт бор

Қорбобо ва Қорқизнинг йўлин тўсгувчилар бор!

Қочинглар, қочинглар бу ерга бурни қалмоқ 

Тўни ямоқ, бели букри, қўли эгри 

Ялмоғиз кампир келяпти.. Қарррр...
                                (Мусиқа остида Ялмоғиз супургисини миниб кириб келади)
Ялмоғиз:


Ха ер юткур бало қарға, мияси йўқ қора қарға! 

Мен Ялмоғиз, Ялмоғиз, Ишим жуда кўп, тиғиз.

Ғашимга хеч тегмангиз, мендан хафа бўлмангиз!

Кампир дема, ойқизман, гўзалликка бой қизман,

Елкам жуда чиройли, юзларим тўлин ойдек 

Тўним ямоқ, бўлса ҳам бурним қалмоқ эмасдир. 

Белим букри бўлса ҳам, қўлим эгри эмасдир 

Кашшей мени севганди, хўп ортимдан юрганди 

Уни хароб айладим, супургимда хайдадим 

Мени ёрим қароқчи жуда машхур алдоқчи 

Ана ўзи келяпти, бир нималар деяпти.
(Мусиқа остида Қартовус кириб келади)
Ялмоғиз: 


Келинг, келинг Қартовус келишингиз не боис? 

Бир маслахат қилайлик байрамларин бузайлик!
Қароқчи:   

Мен Қартовус қароқчи, тунда юрар зўр соқчи

Яхшини ёқтирмайман кўзимга боқтирмайман. 

Хўш, хўш ўзи нима гап, нима деяпсан вайсаб?
(Ялмоғиз ерга қулоғини тутиб жим ишорасини қилади)
Ялмоғиз: 


Дупур, дупур от келяпти, олтин арава келяпти 

Уша файтун аравада Қорбобо, Қорқиз келяпти.

Қарға: 
Қор, қор, қор бугун байрам бўлармиш 

Ҳамма ўйнаб, кулармиш, 

Қорбобо ва Қорқизни 

Болажонлар кутармиш.
Қароқчи: 


Нима? Нима? Байрам бўлмайди тамом 

Бошка гап йўқ вассалом! 

Агар гапга кирмаса Қорқизни ўғирлайман,

Қорбобони бошига ур тўқмоқ тўғирлайман!
(Мусиқа остида олмахон ва бошловчи кириб келадилар).

Олмахон:  


Сабр қилинг Қартовус ўйлаб олинг вакт тиғиз,





Хеч нима қилолмайсиз, бизни қўрқитолмайсиз.

Ёмонликни унутинг, яхшилик томон юринг 

Ташна ожиз қалбларга мехр мурувват қилинг!
Бошловчи:

Қартовус сен ўйлаб кўр ёмонликни қилма қўй 

Бизда байрам ўйна кул, кўнглинг ёзиб хурсанд бўл!

Икковиз ўйлаб кўринг биз билан бирга бўлинг 

Сизга совға берамиз бирга ўйнаб куламиз!

Қароқчи:
Тўғри айтдинг болажоним, сен қалбимни юмшатдинг

Ёмонликни йўқ айлаб яхшилик уруғинг сочдинг.
Бошловчи:                    Шўх куйлар жарангласин, ҳамма қувнаб ўйнасин 

                                         Байрамга йиғилганлар биргалашиб куйлашсин.
РАҚС.

 /карокчи, карга, олмахон, тулки, бошловчи, ялмогиз, бури раксга тушадилар/

                            (Бирдан эшик таккилайди)

Бошловчи:    Ие, болалар ким булиши мумкин. Кани карайликчи.

(Даврага қўлида супургуси ва посилкаси билан бошига пластик пақир кийган, бўйнига қора шарф ўраган Қор одам кириб келади.  )
Қор одам   :               Мен кор одам почтачи

                                      Табриклаш учун келдим.

                                      Урмондан  сизга бир коп

                                      Посилка олб келдим.
 Бошловчи:         Бу посилкалар кимдан

  Қор одам   :       Корбободан.

  Бошловчи:       На мунча сен кеч колдинг.

   Қор одам   :
Богчангизни ахтардим. 

 Бошловчи:    Эй почтачи  Кор одам, куряпсанми бу ерда болалар кўпгина, ул-

                         арнинг орасида мусиқантлар ҳам бор, улар хозир сенга рақсга

                         чорловчи куй чалиб берадилар. 
/Болалар чолғу асбобларда “ Андижон полькасини “ижро этиб берадилар/
Қор одам  :                     Менинг оёқларим рақсга тортиб кетяпти.

                                   Рақс. “ Андижон полькаси “ 

Қор одам  :                   Ох, ох исиб кетдим. Хозир эриб кетаман.

                                       Олиб чиқинг совуққа, мен ўрмонга кетаман .

Бошловчи  :                  Тезроқ, тезроқ олиб чиқинг, Қор одамни совуққа.

                                         Ўрмонга етиб олсин, ўзини тутиб олсин.
                                         Бўлмаса эриб кетар, сув бўлиб оқиб кетар.
/ Уни Бўри ва Тулки икки қўлидан тутиб олиб чиқиб кетадилар. Қор одам

супургусини силкитиб чиқиб кетади./              

Бошловчи: 
Болажонлар, мана ҳамма нарса ортда қолди келинглар энди бобожонимизни даврага чақирамиз!
Болалар:


Қорбобо, Қорбобо даврамизга мархабо! 

(Мусиқа остида Қорбобо кириб келади).
Қорбобо:
Салом болажонлар, салом меҳмонлар! Мен сизнинг хузурингизга ўрмонлардан, денгизлардан ошиб келдим. Мен сизларга юборган арчамни асло танимай қолдим, уни сизлар жуда чиройли қилиб  безатибсизлар.   Сизларни Қорқизим билан биргаликда кириб  келаётган  янги  йил  билан  қутлаймиз!
Қорқиз:


Мен Қорқизман, Қорқизман 

Осмондаги юлдузман 

Учиб келдим даврага 

Салом бердим ҳаммага!

Қорбобо:


Қани туринг болалар давра қурайлик

«Арча» қўшиғини айтиб қувнайлик!
«Безангандир арчажон» ашуласи.

Бошловчи:
Қорбобожон болаларимиз сиз билан хазил ўйинлар ўйнашмоқчи.
Давра ўйинлари:
«Қулларни эхтиёт қилинг».
Қорбобо:
Жудаям чарчаб кетдим, қани менинг қор парчаларим?
Бошловчи:


Қор, қор ёға қол дарахтларни буркаб ол,

Қорпарчалар рақсига жилва қилиб ўйнаб қол.
«Қор парчалари рақси»

Бошловчи: 
Бобожон чарчоғингиз ёзилгандир. Эндичи сизга ширин-шакар болажонларингиз шеър, ашула, рақсларини кўрсатмоқчилар. 

Қорбобо:
Ҳа, анча чарчоғим ёзилди. Қани, қани эшитайликчи.

Бола:
Байрамингиз муборак айлар ҳамма таборак 

Байрам сизга муборак байрам юртга муборак!
Бола:



Янги йилда янги омад, янги зафар ёр бўлсин 

Элим, юртим деганлар бир умрга бор бўлсин!

       Бола:



Қорбобожон оппоқ пешонаси ялпоқ 

Қопингизни кўтариб бизга беринг ўйинчоқ!
«Қорбобожон» ашула М.Икромова мус.
Бола:



Арча япроқларида эртакчалар беркинган 

Оққуш сузиб кўлда олмахон ёнғоқ чаққан.

Бола:



Соат 8 бўляпти Қорбобожон келяпти 

Келинг, келинг Қорбобо даврамизга мархабо!
Бола:


Гуппа, гуппа ёғар қор гуё кўкда ини бор
Томда оппоғу оппоқ шох новдалар арғимчоқ

Қарға қағ-қағ қилади кўнгилни чоғ қилади.
Бола: 


Хеч тинмасдан эринмасдан туни билан қор ёғди

Ухлаб қолган далаларга барака-ю қут ёғди!

Бола: 


Хар томонда оппоқ қор совуқ хукм суради 

Дарахтлар оқ кийимда хаёл суриб туради.
Бола: 


Дарёларда сув музлаб тўҳтаб қолар қайиқлар 

Қиш уйқусига кетар ўз инида айиқлар.

Бола: 


Салом арча бугун барча дилдан жўшиб куйлаймиз

Шодлигимиз сиғмай кўкка қиш фаслини қутлаймиз.
                                        РАҚС        “Мадина”
Қорбобо:


Рахмат болажонлар! Жудаям чиройли шеърлар билар
экансизлар! Болалар мен сизларга топишмоқлар айтаман ким топса уларга совғалар бераман. Диққат билан тингланг! 

Қўлсиз оёқсиз гул солади (Аёз).
Ўтда ёнмайди, сувда чўкмайди (Муз).
Ким у сизларга меҳмонга келган шундай чиройли, гўзал. 

Тепасида юлдузча ёнар, шоҳларида қорлар ялтирар 

Пастдан юқоригача хар-хил ўйинчоқлари анча 

Бу нима болажонлар? (Арча)

РАҚС. “Бўламан”
Қорбобо:
Ие, ие кимнинг қулоқлари кўриняпти? Ким у арча ортидан бизга қараган?!
«Қуёнчалар рақси» 

Қорбобо: 


Э-ха булар қуёнчалар-ку!
Бошловчи: 

Корбобожон сиз қуёнчаларни яхши кўрасизми? 

Қорбобо:


Яхши кўраман!
Бошловчи: 

Улар билан кувлашакам ўйнайсизми?
Қорбобо: 


Ўйнайман!
«Қувлашакам» ўйини.
Қорбобо:
Қани менинг айиқполвонларим, қани менинг маймоқчаларим.
«Айиқчалар» рақси.

Бошловчи: 

Корбобжон сиз айиқчаларни яхши кўрасизми?
Қорбобо:


Жудаям яхши кўраман!
Бошловчи:


Улар билан қувлашакам ўйнайсизми?
Қорбобо:


Ўйнайман!
«Қувлашакам» ўйини.
Қорбобо:


 Қани менинг масхарабозларим келинглар ҳаммани                                                 

                                          ҳурсанд қилинг.


          Масхарабозлар рақси.
Бошловчи: 

Корбобжон сиз масхарабозларни яхши кўрасизми?
Қорбобо:


Жудаям яхши кўраман!
Бошловчи:


Улар билан қувлашакам ўйнайсизми?
«Қувлашакам» ўйини.
Қорбобо: 


Мен сизлар билан ўйнадимми?
Болалар: 


Ўйнадиз!
Қорбобо:


Ашула айтиб рақсга тушдимми?
Болалар:


Тушдиз.
Қорбобо:


Яна нима эсимдан чиқди?
Болалар:


Совғалар!
Қорбобо:


Ие... совғаларимни каерга қўйдим экан? 

(қопини ковлайди ва арча шоҳи олади).
Мана арча шоҳи, бу арча шоҳи совғаларни топишга ёрдам беради!
(Мусиқа остида арча атрофида айланади, совғалар арча тагида бўлади)
Мана, болалар совғаларни ҳам топдик. Бу совғаларни Қорқизим билан  гуруҳларингда тарқатиб бераман. Энди эса ҳамма оммавий рақсга марҳамат.
Оммавий рақс.
